
МАНФИАТИ  ЉОМЕА ВА НЕЪМАТЊОИ ЉАМЪИЯТЇ 
 

Њар як љомеаи инсонї манфиатњои хоси худро дорост ва пайваста бо 
марњалањои инкишоф зинањои нави манфиату њадафњои он касб мегардад. 
Рушди мунтазами љомеа, густариши пањлўњои он аз сатњи ташкили идораи 
оќилона алоќамандї дорад. Ташкили идораи љомеа пажўњиши доманадори 
манфиатњои љомеа ва дар таркиби он алоќамандии манфиатњои гурўњиву 
фардиро таќозо дорад. Дар масоили муаммоњои љомеа ва манфиатњои он миёни 
љомеашиносон бањсу талошњои илмї арзи њастї мекунад ва дар ин росто 
пайроњањои мухталифи илмї-тадќиќотї дар доираи мактабњои илмии гуногун 
њам ташаккул ёфтаанд. Масалан, дар адабиёти иќтисодї пайроњањои илмї-
тадќиќотии англо-саксонї (анъанањои инглисї њам ном дорад) маъмул аст. Ин 
мактаб аз назарияњои илмии А.Смит, Љ.С.Милл ва ѓайрањо ибтидо гирифта, ба 
методологияи фардпарастї (индивидуализм) такя дорад. Муаммоњои њодисоти 
шикасти бозор (фиаско-рынок) ва роњњои бартараф кардани он дар маърази 
тањќиќ ќарор гирифтааст. Таъкид мешавад, ки мањз ба туфайли истењсоли 
неъматњои љамъиятї бартарафкунии нотавонии бозор сурат мегирад. Ва 
назарияњои ин мактаб дар низоми донишњое, ки тањти унвони «Назарияи 
молияи давлатї» шакл гирифтааст, арзёбї мегардад.  

Дар мавриди пажўњиши манфиатњои љомеа ва роњњои ќонеъ гардонидани он 
мактаби илмии олмонї маќому манзалати хоса дорад. Ин љо пажўњиши 
муаммои талабот ва ё манфиати љомеа дар мадди аввал ќарор мегирад. Дар 
воќеъ, таърихан њам мардуми олмон ба масоили ташаккули миллат ва 
љомеасозї ањамияти хоса медињанд. Бинобар он, мо низ, бо такя ба мактаби 
олмонї, љуръат намудем, ки оид ба моњияти манфиатњои љомеа ва роњњои 
амалигардии он пажўњиши кўчаке барем.  

Олими олмонї К.Шмидт барандагони манфиати љомеаро ба се навъ људо 
намудааст. Аввал, иттињоди одамон, љомеа, дуюм, фардњои алоњидаи љомеа ва 
сеюм, фардњои алоњидаи соф.  

Пайваста ба ин гурўњњо аќидањои иќтисодии олимон, муњаќќиќону 
муаллифонро низ метавон ба се тоифа људо кард [4, с.233]. Аввалан, аксар 
муњаќќиќон фарќияти миёни манфиати љомеа ва манфиати фардї, аниќтараш 
мустаќилияти ба вуќўъоии онњоро таъкид мекунанд. Масалан, А.Шефлее 
мегўяд, ки манфиат ва талаботи љомеа мављуд аст ва онро «… фардњои алоњида 
наметавонанд таъмин кунанд» [2, с.56]. Ё худ К.Менгер чунин таъкид мекунад, 
ки иттињоди одамон, ки аз маљмўи фардњои алоњида иборат аст, њамчун 
иттињоди том дар худ манфиату табиати хоса дорад ва чун фаъолияти мустаќил 
талаботи умумро инъикос мекунад [2, с.318]. Аз ин лињоз, ин манфиати 

иттињодиро набояд бо талаботи фардњои алоњида, аъзо ва њатто ба маљмўи 
талаботи кулли аъзои он (дастаљамъї) омехта кард [1, с.27].  

Ба ибораи дигар, иттињоди одамони гуногун метавонад, аз як тараф, 
манфиату њадафи махсус дошта бошад, ки онњо аз паи ноил шудан ба он майл 
доранд ва аз тарафи дигар, ин манфиати гурўњї аз манфиатњои алоњидаи фардї, 
ки ин иттињодро ташкил додаанд, фарќ њам кунад. Чунин падидањоро, яъне 
фарќияти манфиати гурўњї ва ё иттињодиро аз манфиати фардї дар амалу 
фаъолияти нињодњое, ки дар њаёти иќтисодї-иљтимоии љомеа мављуд аст, мета-
вон мушоњида кард. Масалан, њадафњои олии чунин нињодњо – донишгоњ, 
маќомоти андозу гумрук, њифзи њуќуќ ва ѓайрањо аксар ваќт дар манфиати 
фардии аъзои ин гурўњњо комилан инъикос намешаванд. Оё њар як устоди 
донишгоњ барои тайёр кардани мутахассисони баландихтисос љуръат дорад ва ё 
ин маъсулиятро комилан дарк мекунад? Ё ин ки корљўй љуръат дорад, ки дар 
маќомоти андозу гумрук ва њифзи њуќуќ бо кадом роње набошад, вазифае пайдо 
кунад? Аммо то чї андоза њадафи олии ин маќомотро ба иљро мерасонад ва ё ба 
барандаи манфиати љомеа табдил меёбад, масъалаест, ки воќеъ шудани он аз 
эњтимол дур аст. Дар воќеъ, бархе аз кормандони ин нињодњо, пеш аз њама, дар 
бораи манфиати фардї ва ѓаразноки худ андеша мекунанд ва бинобар он 
инъикоси манфиати љомеаву давлат дар ин ќабил фардњо дарк њам намешавад. 
Њамин тариќ, хулосаи К.Менгер ба назарияе, ки тибќи он њодисоти кул 
метавонад хосияти махсусе дошта бошад, ки аз хосияти љузъњои он фарќ кунад, 
такя мекунад. Чунин гузориши илмї ба аслњои методологияи фардпарастї 
хилоф дорад. 

Бар акси аќидањои боло, Х.Иехт таъкид мекунад, ки барандаи манфиати 
љомеа дар њама њолат фардњои алоњида мебошанд ва пазируфтани манфиати 
иттињоду коллективњо чун амалиёти мустаќил ба маќсад мувофиќ намебошад [5, 
с.49], зеро иттињоду гурўњи одамон, бинобар надоштани маркази зинда, ќоби-
лияти худфаъолиятиро (зинда монданро) нисбат ба фардњои алоњида надоранд. 
Яъне, иттињод бе фаъолияти фардњо мазмуну маќоми хоса надорад. 

Гурўњи дуюми муњаќќиќон мављудияти манфиати љомеаро эътироф 
мекунанд, вале онњо назари худро пеш аз њама ба фардикунонии ин манфиат 
равона кардаанд. Онњо таъкид мекунанд, ки маљмўъ ва ё иттињоди одамон 
ќобилият доранд талабот ва ё манфиати љомеаро баррасї кунанд. Аммо дарки 
манфиати љомеа ба сатњи њисси љомеасозии (миллатсозии) фардњои алоњида ва 
иштироки фаъоли онњо дар ин кор алоќамандї дорад. Мањз њамин гузориш ва 
дарки моњияти манфиати љомеа дар маљрои асосии назарияњои иќтисодї љой 
гирифтааст. Илова бар ин, тањлили талаботи љомеа на фаќат ба масъалаи 
тањќиќи барандагони он равона ва ё мањдуд бошад, балки омўзишу тањќиќи 
далели мављудияти талаботи љомеа чун њодисоти мустаќил низ хеле муњим аст. 
Аќидањо, ки гўё маљмўъ ва ё иттињоди одамон, бинобар паст будани рўњияи соф 
дар онњо, наметавонанд манфиати љомеаро ифода кунанд ва мањз фардњои 
алоњида ќобилият доранд онро эњсос кунанд, ба андешаи мо, барои инкори 
мављудияти манфиати хос ва ё мустаќили иттињоди одамон асос шуда 
наметавонад. 

Дар майдони мубодилоти бозорї завќу рафтори фардии «инсони иќтисодї»-
ро метавон мушоњида ва муайян кард. Аммо фардишавии манфиати љомеаро 
бозор ва фишангњои он наметавонад ба иљро расонад ва муайян кунад. Бинобар 
он, дарёфти фишангњои муайянкунии таљассуми манфиатњои љомеа дар фардњо 
пажўњишу фаъолияти алоњидаро таќозо мекунад: тањќиќи ташаккул ва 
актуалигардонии талаботи љомеа соњаи мустаќили пажўњиш ба њисоб меравад 
[8, с.93].  

Аќидањои гурўњи сеюми муаллифон оид ба моњияти манфиатњои љомеа аз 
аќидањои гурўњи муњаќќиќони дар боло зикршуда чандон фарќи назаррас надо-
ранд ва хонанда мушкилии ин фарќиятро дарк менамояд. Масалан, А.Вагнер 
чунин менависад: «Ин чунин талабот (талаботи љомеа), ки фардњо њамчун аъзои 
иттињоди инсонї онро дарк менамоянд ва новобаста аз хоњиш ва ё интихоби 
озоди худ шомил мешаванд. … ин талаботест, ки бидуни ќонеъшавї аз он њаёти 
њамзистии љомеа, иттињод, алоќањои мутаќобилаи иќтисодии фардњо, ки 
эътимоду хоњиши ботинї доранд, ѓайриимкон аст» [7, с.189]. Агар ин аќидаро 
ба аќидањои гурўњи дуюми муаллифон таќозо намоем, пас мувофиќати онро 
метавон дарёфт. 

Иќтисодчиёни австриягї, итолиёвї ва шведї љуръат карданд, ки анъанањои 
илмии инглисї, яъне методологияи фардпарастиро дар баёни манфиату 
неъматњои љамъиятї идома дињанд ва пулеро миёни комёбињои мактаби олмонї 
ва назарияи маржиналистї бунёд кунанд. Масалан, дар модели назариявии 
Е.Линдал манфиати љомеа дар раванди истеъмоли њамљоя ва ё коллективии 
неъматњои љамъиятї њазм мешавад. Дар воќеъ, Е.Линдал њамон талаботро 
љамъиятї эълон менамояд, ки агар дар фардњои љомеа нисбат ба ин неъматњо 
талабот бошад ва ё пайдо шавад. Талаботи љамъиятї хосияти иттињодї дорад, 
ба он маъно, ки аъзои иттињод ба ин талаботи љомеа унс гирифтаанд ва ба он 
неъматњо ниёз доранд [4, с.351].  

Аксари иќтисодчиён дар мавриди тањќиќи неъматњои љамъиятї ба назарияи 
нафънокии аќал такя кардаанд. Онњо таъкид мекунанд, ки талабот ба неъ-
матњои љамъиятї низ ба завќу ниёзи фардњо алоќамандї дошта, њаљми онњо бо 
роњи овоздињї ва раъйпурсї муайян карда мешавад. Пас ин љо, аслњои баро-
барии нарху нафънокии аќалли неъматњо бояд истифода шаванд ва бинобар он 
тафриќабандии нархи неъматњои љамъиятї низ зарур аст. Дар ин маврид њаљми 
истењсоли неъматњои љамъиятиро бояд на танњо бо такя ба овоздињандагон 
муайян кард, балки кореро ба анљом расонид, то ин ки завќу хоњиши фардњои 
алоњида дар ин маљро наќши муњим дошта бошад ва њатто сањми худро дар 
тавлиду бунёди неъматњои љамъиятї муаррифї намояд. Аз ин љост, ки 
тафриќакунонии нархи молњои љамъиятї бо гурўњбандии андозсупорандагон 
алоќамандї дорад. Яъне, барои њар як гурўњи андозсупорандагон алоќамандии 
ќавии нархи андозї ва нафънокии аќалли неъматњои љамъиятї мављуд аст. 
Бинобар он, дар ин алоќамандї бояд мувозинати самаранок њам арзи њастї 
кунад. Ин муаллифонро ба гурўњи чорум метавон дохил кард.  

Њамин тариќ, дар илми иќтисодї чандин назарияњо оид ба мафњуми ман-
фиату талаботи љомеа љой доранд. Онњо њарчанд дар љавњари худ як ќатор асос-
њои заминавию арзишњои илмиро љой дода бошанд њам, метавон гуфт, ки пайдо 

кардани андешаи ягона дар миёни муаллифон кори мушкил аст. Ба њар њол, аз 
онњо мо метавонем се љавњари заминавиро пайдо намоем: 1) фардпарастї – 
инъикоси манфиатњои љомеа дар завќу хоњиши фардњо; 2) эгоизм – бологирии 
нафъу манфиати фардї; 3) истиќлол - озодии фардњо дар муайян кардани завќу 
хоњиши худ. Модели бозори стандартї дар ин заминањо ќарор мегирад. Ин љо, 
ки асосан манфиатњои ѓаразноки фардњо ва истиќлоли истеъмолгарон арзи њас-
тї дорад, бинобар он дар мавриди пажўњиши неъматњои љамъиятї, ки аз тарафи 
иќтисодчиён ба иљро мерасад, мањз дар майдони методологияи фардпарастї 
ќарор гирифтанаш ба бархўрду мушкилињо рў ба рў мешаванд. Дар сегонаи 
рафтору тамоилњои љомеа – эгоизм, альтруизм ва манфиати љомеа модели 
анъанавии бозор фаќат манфиати ѓаразноки субъектњоро аз худ кардааст, ки он 
манфиати бегонагонро табиатан инкор мекунад. Бинобар он, дар мавриди 
пайдоиши неъматњои љамъиятї ва истифодаи он онњо ба фарди ирратсионалї 
табдил меёбанд, яъне, њангоми истеъмоли молњои љамъиятї ба «фрирайдер» - 
«туфайлихўр» табдил меёбанд. 

Барои амалигардии манфиатњои љомеаро тањќиќ намудан моро зарур аст, ки 
ба назарияњои неъматњои љамъиятї рў оварем. Ин назарияњо низ ба як ќатор 
муаммову мушкилињо рўбарў гаштааст. Аввалан, мављуд набудани нархи мус-
бат ба молњои љамъиятї ва сипас мўъљизањои туфайлихўрї наметавонад тавли-
ди молњои љамъиятиро бидуни талаф ва шароити созишї ба иљро расонад. Аз 
тарафи дигар, барандаи мукофоти нобелї Љ.Бюкенен таъкид мекунад: «Агар 
нафънокї барои њар як (шањрванд) фарди љомеа ба сифр баробар бошад, пас 
нафънокї барои њамаи аъзои љомеа низ ба сифр баробар аст» [5, с.48].  

Умуман, неъматњое, ки дар љомеа мардум истеъмол мекунанд, бо ибораи 
П.Самуэлсон, дар ду ќутб љойгир шудааст: Дар яке молу хизматњои хусусї, ки 
ба туфайли мубодилаи бозорї талаботи фардии љомеаро ќонеъ мегардонад ва 
дар ќутби дигар, неъматњои љамъиятї – молу хизматњои љамъиятї, ки бо тариќи 
умум ё њамаљояи мардум (на фардї) истеъмол мешавад. Њаљми тавлиду 
љойгиршавї, маљрои таќсим, бозтаќсим ва умуман афзоишу пастравии неъмат-
њои ќутби аввалро, ки асосан манфиатњои фардии љомеаро инъикос мекунад, 
нерўю фишанги бозор муайян мекунад. Аммо ќутбе, ки дар он неъматњои 
љамъиятї тавлиду љойгир ва ба истеъмол равона мегардад, на бо аслњои бозор, 
балки бо самтњои љомеасозии мардум, низоми сиёсї алоќамандї дорад [3, с.74]. 
Пас, неъматњои љамъиятї, ки бо саъю кўшиши давлат тавлид мешаваду аз та-
риќи коллективї истеъмол мегардад, чун инъикосгари манфиати љомеа баромад 
мекунад.   

Ба неъматњои љамъиятї, пеш аз њама, мудофиаи миллї, њифзу таъмини тар-
тиботи љамъиятї, идораи давлатї, эмкунии ањолї, тањсилоти ройгон, бунёди 
низоми ягонаи энергетикиву коммуникатсионї, пардохти самарањои манфии 
берунаи фаъолияти иќтисодї ва њифзи муњиту зист, таъмини тавозуни вазъи 
экологии кишвар, чароѓонкунонии кўчаву хиёбонњо, бунёди боѓњои фарњангї - 
истироњатї, китобхонаву осорхонањо, эљоди ќоидаву ќонунњои фаъолият ва 
фароњам овардани фазои мусоид дар љомеа ва ѓ. дохил мешаванд. П.Самуэлсон 
нисбати неъматњои љамъиятї чунин мегўяд: «Молро ба он хотир љамъиятї 
меномем, ки он дар миќдори баробар дар ду ва аз он њам зиёд ба вазифањои 

нафънокї ворид мешавад» [8, с.138]. М.Блауг бошад, чунин навиштааст: 
«Табиати хоси неъматњои љамъиятї дар он аст, ки истеъмоли онњо метавонад 
фаќат муштарак ва баробар бошад» [4, с.427]. Пас мутобиќи ин муайянињо 
метавон ду хосияти маъмули неъматњои љамъиятї – ѓайриистисної ва 
ѓайрираќобатиро дар мавриди истеъмол муайян намуд. Он неъматњое, ки коми-
лан ин ду хосиятро, яъне хосиятњои ѓайриистисної аз истеъмол ва дуюм, ѓайри-
раќобатї дар истеъмол дар худ таљассум намудаанд, чун неъматњои љамъиятии 
соф арзёбї шудаанд. Мазмуни хосияти ѓайриистисної дар он аст, ки аз истеъ-
моли неъматњои љамъиятї ягон узви љомеа берун намемонад ва онњо бидуни 
тафриќабандї барои истеъмоли кулли мардум равона мегардад. Аз нигоњи 
иќтисодї бошад, ин хосият аз њодисоти имконнопазирии људо кардани «пар-
дохтгарон» ва «напардозандагон»-и ин неъматњо низ бармеояд. Дар воќеъ, дар 
амалия ва ё њаёти њамарўзаи мардум истеъмоли неъматњои љамъиятї аз тарафи 
њар як фард, бидуни баррасї барои кулли мардум ѓайриимкон мебошад. Ба 
ибораи дигар, ин неъматњо таќсимнашаванда, яъне бо тариќи фишангњои нархї 
таќсим кардани онњо ѓайриимкон аст. Масалан, барои он, ки нафъи боѓи исти-
роњатї-фароѓатї, осорхона ва ѓ. расад ва ё дастраси мардум гардад, ин љо 
таќсими неъматњо барои њар як фард ѓайриимкон буда, фаќат ба тариќи 
коллективї истеъмол мешаванд.  

Хосияти дуюм, яъне сифати ѓайрираќобатї доштани он неъматњо дар он 
аст, ки афзоиши нуфузи истеъмолгарони онњо нафънокии онро барои дигар 
истеъмолгарон кам намекунанд. Масалан, ќонуни танзим ба кулли мардуми 
кишвар дахл дорад, барои тоифаи алоњидаи љомеа ќонуни нав тавлид наме-
шавад. Чароѓаки роњнамо ва ё нишонањои роњ ба кулли ронандагон дахл дорад 
ва барои шахси алоњида чароѓак ва ё дигар нишонањои иловагии роњ гузошта 
намешавад. Яъне, чун мисли майдони бозорї раќобат нисбат ба истењсолу 
истеъмоли ин неъматњо вуљуд надорад.  

Њамин тариќ, неъматњои љамъиятї њамчун ифодагари талаботи љомеа ва ё 
чун шакли ашёгардии он баромад мекунанд. Талаботи љомеа чунин талаботест, 
ки фардњои љомеа, аъзои он бояд онро амиќ дарк намоянд ва новобаста аз 
хоњишу интихоби озоди худ ба он шомил бошанд. Эњсос намоянд, ки бидуни 
бунёди он ва ќонеъгардї аз он њаёти њамзистии љомеа, иттињод, алоќањои 
тарафайни иљтимої-иќтисодии фардњо ѓайриимкон аст. Бо ибораи дигар гўем 
талаботи љомеа дар ботини њар як фарди љомеа љой дорад ё дар он љо нуњуфта 
аст. Дар воќеъ, ваќте ки рафтору кирдори одамонро дар љомеа мушоњида 
менамоем, манфиати љомеа ва зарурати истењсоли неъматњои љамъиятиро 
аксари онњо дарк кунанд њам, аммо дар таркиби амалу фаъолияти худ чандон 
љой намедињанд, зеро амалу фаъолият дар фазои низоми бозорї, пеш аз њама, ба 
рушди тамоюли фардї, њокимии манфиати ѓаразноки фардї мусоидат кардааст, 
яъне, љуръати ќонеъшавии талаботи фардї дар маркази фаъолияти одамон љой 
мегирад. Аз ин лињоз, мањз низоми сиёсї (на низоми бозорї) муайянкунандаи 
манфиатњои љамъиятї мебошад. Пас, метавон гуфт, ки неъматњои љамъиятї 
мањсули низоми сиёсии љомеа ва давлатї мебошад. Дар маљрои тавлиди 
неъматњои љамъиятии давлат на танњо ба омўзиши манфиати аъзои љомеа такя 

мекунад, балки вай худ неъматњоеро бунёд мекунад, ки манфиатњои бунёдии 
миллату љомеа ва њастии онро инъикос намуда, онро устувор мегардонад. 
Калидвожањо: неъмати љамъиятї, манфиати љомеа, низоми бозорї, шикасти бозор, 

фардпарстї ва иттињодпарастї, истифодаи ѓайриистисної ва ѓайрираќобатї. 

Интересы общества и общественные блага 

рынок, индивидуализм,  сплочённость, нерентабельность,  неконкурентность 

В данной статье расcмотрен вопрос содержания составляющей части интересов 
общества. По вопросу определения и распределения благ общества авторы опираются 

на анализ научно-исследовательских методов англо-саксонской и немецкой школ. 
Авторы отметили первостепенное значение исследований немецкой школы, так как 
эти исследования в большей степени соответствуют модели Восточного общества. В 
заключении авторы дают выводы по нескольким теоретико-практическим вопросам, 
которые имеют важное значение для улучшения социально-экономической политики 
нашего независимого государства. 

 

Interests of Society and Social Benefits  
Кey words: social benefits, interests of society, market system, fiasco-market, individualism, 

consolidation, non-profitability, non-competitiveness  
The article dwells on the constituent part of the  interests of society. As for determination 

and distribution of benefits, the authors proceed from the analysis of the scientifico-research 
methods worked out by Anglo-Saxon and German schools. The  authors stress the  paramount 
importance of the explorations done by the German school because the  latters correspond to 
the  model  of the Oriental society to the greatest extent. In conclusion the authors make 
inferences on several theoretico-practical issues being of important significance for  an policy 
improvement of social-economic of  our independent state. 

